
				এই পাতাটির মুদ্রণ সংশোধন করা প্রয়োজন। 
Y 89 বোম্বাই চিত্র।
বিরলে তপস্যা করিতে চলিলাম, দ্বাদশ বৎসর পরে আসিব । এই বলিয়া মহাদেব প্ৰস্থান করিলেন। বিরহ-বিধুরা উমা কথঞ্চিৎ কাল হরণ করিবার জন্য মৃত্তিকার পুত্তলী গড়াইয়া ক্রীড়া করিতেন। বার বৎসর পরে মহাদেব আসিয়া উপস্থিত হইলেন ও উমার অনুরোধে সেই সকল পুত্তলীকে জীবন দান করত। সচেতন করিলেন। তাহা হইতেই কণবী জাতির উৎপত্তি হইল। এই হেতু কণবীজাতি উমার বিশেষ ভক্ত।—যে স্থানে মহাদেব বার বৎসর তপস্যা করিয়াছিলেন, তাহা গাইকবাড়ি পরগণার উমা নামক গ্রাম বলিয়া নির্দিষ্ট হয়। সেখানে একটি দুর্গ-মন্দির প্রতিষ্ঠিত। এই দেবীর আদেশ ক্রমে কড়য়া কণবীর মধ্যে বিবাহ লগ্ন স্থিরীকৃত হয়। প্ৰতি দশ কিম্বা বার বৎসর অন্তর সিংহরাশির সহিত তর সমাগম হইলে তাহাদের বিবাহের সময় উপস্থিত হয়। উমা সম্মতি দান করিলে পূজারীগণ বিবাহের লগ্ন প্ৰকাশ করে ও তাহা গ্রামে গ্রামে সমস্ত কণবী জাতির মধ্যে দূত কর্তৃক ঘোষিত হইয়া থাকে।
এই বিবাহের দিবস উপস্থিত হইলে কণবী জাতির মধ্যে যত অবিবাহিত কন্যা থাকে তাহাদের উদ্বাহ-ক্রিয়া সেই এক দিবসেই সম্পন্ন হয়। মাসেকের দুগ্ধপোষ্য হইতে যোগ্য-বয়স্ক কন্যা পৰ্যন্ত সকলেই এক একটি বরের সহিত পরিণয়-সূত্রে বদ্ধ হয়। এই অবসর চলিয়া গেলে আবার বার বৎসর কাল অপেক্ষা করিতে হয় ; সুতরাং পারত-পক্ষে এ সময় কেহ অবহেলা করে না। যদি কারণ বশত কোন কন্যার উপযুক্ত বর

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:৩৬টার সময়, ২৫ জুলাই ২০১৭ তারিখে।

